Një strategji për shpëtimin e rrëqebullit të Ballkanit nga zhdukja

Më pak se 100 individë të rrëqebullit të Ballkanit mbijetojnë në zonat kufitare midis Shqipërisë dhe Maqedonisë dhe ai konsiderohet si tejet i rrezikuar (CR) bazuar në kriteret e Listës së Kuqe të IUCN.  Nevojiten veprime urgjente në ndihmë të shpëtimit të tij. Në 3-4 Qershor 2008, 50 ekspertë të ruajtjes së natyrës nga agjenci qeveritare, universitete dhe grupe të rëndësishme interesi nga Shqipëria dhe Maqedonia, u mblodhën në Peshtani të Maqedonisë në një takim pune me qëllim zhvillimin e një Strategjie Ruajtjeje për rrëqebullin e Ballkanit. Takimi – i mbajtur nën kujdesin e Konventës së Bernës – u organizua nga Shoqata Ekologjike e Maqedonisë (MES) dhe Shoqata për Ruajtjen dhe Mbrojtjen e Mjedisit Natyror në Shqipëri (PPNEA) me ndihmë të Grupit Specialist të Maceve të Egra të Botës (IUCN/SSC Cat Specialist Group).

Qëllimi i Strategjisë i përcaktuar gjatë takimit, është të sigurohet një popullatë e qëndrueshme e rrëqebullit të Ballkanit që bashkëjeton në një rrjet habitatesh të mbrojtura dhe të menaxhuara, në harmoni me popullsinë rurale. Pjesëmarrësit nisur nga eksperienca dhe njohuritë e tyre ndihmuan në përcaktimin e aktiviteteve për arritjen e këtij qëllimi. Të gjithë organizatat e përfshira në Programin për Rimëkëmbjen e Rrëqebullit të Ballkanit (www.catsg.org/balkanlynx) shprehin optimizmin se me një përkushtim të tillë të institucioneve përkatëse, ne do të jemi në gjendje të shpëtojme rrëqebullin e Ballkanit nga zhdukja.

Për më shumë informacion kontaktoni:

